
Onyankopɔn nam 
ne nkurofoɔ so 
yɛɛ anwanwadeɛ 
akɛseɛ wɔ mfitiaseɛ 
asɔre no mu. 

Na ɔbarima bi a yɛfrɛ no 
Filipo ani abre rekasa

kyerɛ kuropɔn bi a nnipa
ahyɛ mu ma fa Yesu ho. 

Nanso Onyankopɔn de no
kɔɔ ɛserɛ so. Adɛn nti?



Na Onyankopɔn nim sɛ 
ɔkwantuni bi wɔ ɛserɛ no 
so, otitire bi a ɔhyɛ Ɔhemaa 
Kandace ase wɔ Ethiopia. 
Na ɔnam kwan so reba fie a 
ɔrekan Nwoma soronko bi. 
Wobɛtumi abɔ wo tirim akyerɛ 

nwoma korɔ?



Berɛ a 
Filipo yɛɛ 
maa 
Onyankopɔn 
no, Onyankopɔn 
dii n’anim de no kɔɔ 
otitire no ɔrekenkan 
Onyankopɔn Asɛm a na ɔnte 
aseɛ no nkyɛn. Ɔfrɛɛ Filipo 
sɛ ɔmmɛka ne ho.



“Na yei kyerɛ sɛn?” otitire no bisaa 
Filipo. Berɛ a na teaseɛnam no 
rehinhim wɔ kwan no soɔ no, Filipo 
buee n’ano na ɔfirii aseɛ kaa Yesu 
ho asɛm kyerɛɛ no.



Ankyɛre koraa na 
Abibiman mu otitire no 
bɛgyee Twerɛ Kronkron no mu 
nsɛm sɛ Yesu Kristo ne Onyankopɔn 
Ba no diiɛ. Ɔhunuu nsuo bi no, ɔkaa sɛ, 
“Ɛdeɛn na ɛsi me kwan sɛ mɛbɔ asu?”



Afei Filipo kaa sɛ, “Sɛ wode w’akoma nyinaa gye di a, 
wobɛtumi.”  Berɛ a otitire no buaeɛ sɛ, “Megye di sɛ 
Yesu Kristo yɛ Onyankopɔn Ba no,” 
Filipo de no kɔɔ nsuo no 
mu kɔbɔɔ no asu.



Afei berɛ a wɔpue firi nsuo no 
mu no, Awurade Honhom 
twee Filipo firii otitire no nkyɛn 
enti wanhunu no bio. Ɔde 
anigyeɛ sane kɔɔ Ethiopia.



Nanso nnipa no bi tann Akristofoɔ no. Stephen, Filipo 
nnamfonom mu baako wuiɛ wɔ nnipa binom a na wɔn 
bu afuo sɛ wɔmpɛ sɛ ɔbɛka Yesu ho asɛm. Ɔbarima 
bi a na wɔfrɛ no Saul a ɔfiri Tarsus boa ma wɔkumm 
Stephen. Saul tann Akristofoɔ nyinaa.



Saul a na ɔtan ne awudie ahyɛ 
n’akoma mu tia Akristofoɔ kɔɔ 
Ɔsofopanin nkyɛn kɔgyee tumi 
krataa a ɛbɛma no kwan ma 
wakyere mmaa ne mmarima a 
wɔbɛdi Yesu akyiri no.



Saul a na ɔnnim 
deɛ ɔreyɛ no 
anhunu sɛ ɔha 
Onyankopɔn 
nkurofoɔ a, ɔreha 
Yesu Kristo no 
ankasa. Na ɛwɔ 
sɛ Onyankopɔn si 
Saul kwan. Nanso 
kwan bɛn so?



Onyankopɔn 
“kyeree” Saul! Wɔ 
berɛ a Saul nam 
kwan so rekɔ 
kuropɔn Damascus 
mu no, Onyankopɔn 
de hann kɛseɛ bi firii 
Ɔsoro too Saul so. 
Saul hwee fam. Afei 
ɔtee Nne.



Saul de ɛnne kɛseɛ tiaa mu sɛ, “Wo 
ne hwan, Awurade?” “Mene Yesu, a 
woretae Me no.” Saul de ahopopoɔ ne 
ahodwiri bisaa sɛ, “Deɛn na wopɛ sɛ 
meyɛ, Awurade?” Ɛna Awurade ka 
kyerɛɛ no sɛ, “Sɔre na kɔ kuropɔn no 
mu, na wɔbɛkyerɛ wo nea yɛ.”



Mmarima a na 
wɔka Saul ho no 
tee ɛnne no nanso 
wɔanhunu obiara. 
Saul sɔre firii 
fam - na ɔhunuu 
sɛ n’ani afira!  
Wɔdii n’anim 
de no kɔɔ 
Damascus.



Wɔ kuropɔn no mu no, ɛdii 
nnansa na Saul nhunuu 
hwee, na wannidi ansane 
annom hwee. Ebia na ɔde 
saa berɛ no bɔɔ mpaeɛ 
kyerɛɛ Awurade Yesu a 
ɔhyiaa no Damascus 
kwan so no.



Na Onyankopɔn ahyehyɛ 
biribiara awie. Wɔ Damascus 
na Osuani bi a wɔfrɛ no 
Ananias te. Awurade somaa 
no sɛ ɔnkɔboa Saul. Na 
Ananias suro. Nanso ɔyɛɛ 
setie maa Awurade. 
Berɛ a ɔde ne nsa 
too Saul soɔ no, 
anifira no kɔeɛ, 
na Onyankopɔn 
Honhom Kronkron 
bɛhyɛɛ Saul ma.



Wɔbɔɔ Saul asu. Afei ɔdidiiɛ. 
Na berɛ a ɔdidi wieeɛ no, ne 
ho yɛɛ no den. Na Saul hia 
ahoɔden. Na ɔwɔ adeɛ a 
ɛhia a ɛsɛ sɛ ɔyɛ.



Amonom hɔ ara Saul kaa Kristo 
ho asɛm wɔ ahyiadan no mu, 
sɛ ɔno ne Onyankopɔn Ba no. 
Afei wɔn a wɔtee ne nka ho 
dwirii wɔn, na wɔkaa sɛ, “Ɛnyɛ 
yei na na ɔkunkum Akristofoɔ 
yi?” Na ebinom 
faa ne ho 
adwene sɛ 
wɔbɛkum 
Saul.



Saul atamfo foforɔ faa 
adwene sɛ wɔbɛdi no ntɛ 
wɔ kuropɔn no kwan ano 
sɛ wɔmma no mfiri kuro 
no mu. Nanso ne 
nnamfonom foforɔ 
Akristofoɔ no de no hyɛɛ 
kɛntɛn mu de no faa 
ɔfasuo no so anadwofa 
maa no kɔeɛ.



Na ɛfiri saa berɛ 
no rekorɔ no, Saul 
a na ɔkum 
Akristofoɔ no bɔɔ 
ne bra sɛ gyidini 
maa ne Wura 
foforɔ a wanya no, 
Awurade Yesu 
Kristo.



Firi Ɔtaafoɔ bɛyɛ Ɔsɛnkafoɔ

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Asomafoɔ Nnwuma 8-9

"Wo nsɛm ano ma hann." 
Nnwom 119:130



Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

